
من له  كه ڵكه ڵه ی جه فتی به ڕووێك كه وتوومه وه 

تا نه دۆزمه وه  چاوی ئه م پێده شته 
هه ر به ره و خلۆربوونه وه م.

هۆ  ساڵوه گه ڕه  پیرۆزه كانی زیۆس
وا كوشتار ده سپێده كات*:

گۆرگۆنه كان چوارمشقی دانیشتوون و چیرۆكان ده گێڕنه وه .
ئه ی نه ته وه ی كۆچڕه و و كوشتارلێكراو ؛

گوناهی زایه ندكارێكم،
ده بێ نه زانم چ شتێك له گه ڵ خودا كۆنینه كان،

چاره نووسمانی لێكگرێداوه !

سیانه ی گێڕانه وه 

سۆران محه مه ده  سووره 

جوانیی؛ ئه وه ی له  مه رگه وه  دێی،
بۆ گه یین ده بێ وێرانه  بسازێنرێ.

ئه ی مه رگ؛ هه موو شتێ له  به رده وامی ته واوبووندا، ته واو نابێ.

ئه وه ی به دواتدا وێڵم؛
به ره و ڕێبڕینه  نیگا و

خه یاڵیش مه له ی سه هه نده یی.
خه ون برینی بڕینی مه وداكان نه خش ده كاته وه ،

خه می گه یشتنیش به  دیوی خێرایی، تێڕامان وێنا ده كات . 
ئه و ها ئه و منه،  ڕه گی دووجای دووبه ره كی و

فراژووی  له ره له ر ی  كوفره  .

ته نیا شه وه  بێ باوێشك بمهێڵێته وه .
تاریكی په نا. وه زانینم تۆی.

بێخودا و ئه ستێره ، ژینێ شك نابه یت؟

هۆ شه یتان؛ خشپه ی شه قاوه كانی ڕۆیشتنت دێته وه  به رگوێم.
بوونت زێڕكفت بكه،  له  تاریكییان بدره وشێوه ،

مامه ڵه یه ك، كه  هه مان بێت سه رپێچیكردنه .
تۆش؛ له  به خشراوانت وه ده رم بنێ؛

به  ئازاره وه ش بمكوژه ،
مرۆڤ سوپاس نه كراوه، 

له هه ڵه ش زێتر ناسنامه ی تری نییه .

كات؛ بوخچه  غه ریبییه كه ی نالی و حاجییه .

شوێن؛ به به ردبوونی چیرۆكی گۆرگۆنه كانه  له به رده م حه ڕامدا.
چاره نووس؛ بێچاره یی خه ونی خانی و زێتر لێكترازانی نه ته وه یه  .

خواست؛  بوون نمایش ده كات؛
بوون خۆی، ڕسكاوی وێرانكاریییه .

ده با خودایه ك بسازێنین
گۆڕان له  بێنوێژییدا سیما ده كرێت.

جه نگ ناسنامه ی بوونێكی هه ستبه خۆكردووه .

له گه ڵ كوشتار، هرووژمی یاده وه ریی و
ئێشی ژووری جووتبوون زێتر ده بن.

له گه ڵبوون چه وساندنه وه یه كی تری ڕه گه زیییه .

شتێك كردمیه  دێوانه ی ڕێگه  چۆڵه كانی مه ترسیی.

ناشزانم چ ده نگێك
بۆ نشێو و هه ڵدێرگه كان ڕێنموونم بوو.

هه ڵدێرام. مشتی به ردێك خۆی كرده  باوه شم.
هه ڵدێر قووڵ بۆ چاوه كانمی ڕووانی.

پێم لێسه نرانه وه .
خوداكان دوا ئاوڕدانه وه یان كردم.

چیاییش: كوڕه تیمه . ده ستی ڕاهێشتكرد  یان نا، هه ر ده بێ بیڵێم؟
جارێكی تر، ڕێگه كانم خسته وه  به ر سێره ی پێملنه بوونم.

ده ست نه بوو، ئه ی خواست وه ملیایی خستمه وه ؟ ده بێ نه زانم؟

تا ئێره  ئه ی دوو سێ، حه وت و پێنجی به یانیم،
ئه و گۆرانییه ی به  هه ڵدێرانم نه دات، كوا قه ره جییه .

زرینگانه وه ی ده نگی مه زهه ر و زریانێك له  خێرایی..
پێهه ڵدێنم. ئه وه  بۆ ڕێگه كان ناجمێن؟!

ده بێ له  هه ناوی وێرانبووندا؛ گۆرانیی ئاژاوه  بچڕین.

گۆرانی خۆم ده ڵێم و

ڕێ بۆ ئاژاوه  خۆش ده كه م؛
شتێك، كه  ده بوو زووتر بمكردبا.

هاتووم؛ ڕووحی شه یتانم و
بێدۆستی و غه ریبی چاره نووسمه  .

چاره نووس و غه ریبیم، ماڵی خه ون و نه گه یشتنه .
كوا ماڵ پێم ئاوه دانه  و سه هه ندییم ده ناسێت .

شه یتان له سه ر زمانم، گۆرانییه كه  به ره و كۆتایی ده با:
من ئه ودیوی ڕووناكییه كه تم،

كه  گۆڕان و به دكرداریی، تێمدا ئاوسه  .

من ئه ودیوی ڕووناكییه كه تم
به  نه فره تی ناسنامه م سوێند

گه ڕاومه ته وه  نێوت، بڵێی ئه وه  نه زانیت؟

مانگی 10و 11ی 2016

* "ئه م ئاژاوه یه  گوناهی هزره كانه ، ده بوو كوشتارێك ده ستپێبكا."
سكاندینافیا دوورگه یه كی تر له  بخوور، هه ندرێن.


